
TAZWERT TAMATUT  

Yal amdan yeddren deg kra n tɣiwant, mi ara yelmed tutlayt-is tayemmat ilemmed yid-s 

ittewlen idelsanen n temɣiwant-is, yettmeslay tutlayt-nni. Ihi, tutlayt d yidles n tmetti 

ttnernayen lwaḥid. Idles yesɛa azal d ameqqran deg teywalt, ittewlen idelsanen am tsekla, 

ansayen…, skanayen-d assaɣ gar tutlayt d yidles, s wakka tutlayt tesɛa tixutert i usnerni n 

yidles d usiweḍ-is ɣer tsutwin-nniḍen. 

Aselmed n tutlayin d aselmed n yidles, idles d allal agejdan deg uselmed n tutlayt 

iwakken ad tili teywalt yelhan, s wakka ur nezmir ara ad nesselmed tutlayt mebla ma nerra 

tamawt ɣer yidles. 

Tasnalmudt n tutlayin terra azal i uselmed s tzemmar, wa iswi-s d asnerni n tzemmar 

deg usemres n tutlayt deg wayen yerzan akk iferdisen-is : 

• Aferdis asnilsan : d tamusni d usemres n tutlayt, anect-a yerza amawal, 

tajerrumt, timsislit. 

• Aferdis inawan : d tamusni d usemres, aseqdec n tewsatin d tsekka n yiḍrisen 

d umgired-nsen. 

• Aferdis asɣalan : d tamusni d usemres n tɣawsiwin n tirmitin n umaḍal d 

wassaɣ yettilin gar-asen. 

• Aferdis idlesmetti : d tamusni n yilugan inmettiyen d tussna n umezruy 

adelsan, assaɣ gar tmettiyin… 

Ihi, iwakken ad nefk azal i uselmed n tutlayt ilaq ad nissin, ad nesselmed idles-ines, 

dɣa tutlayt d yidles d timiḍranin yeqqnen wagar-asent. Gar tezrawin n tesnalmudt n tmaziɣt  i 

yellan ɣef tezmert tadelsant ad d-nebder : 

• HAIDOU T. d SAADA D., 2010-2011, Idles deg yiḍrisen n udlisfus n 

useggas wis ukuẓ n uswir alemmas, Tazrawt n turagt, Tasdawit n Bgayet. 

• AYOUNI L. d SADAOUI I., 2012-2013, Tumast d twennaḍt tidlesmettit n 

unelmad deg yiḍrisen n yidlesfusen n uɣerbaz alemmas, Tazrawt n master, 

Tasdawit n Bgayet. 

• CHAABBNA S. d BENHASSAINE S., 2016, Adlisfus n tmaziɣt n useggas 

amezwaru n tesnawit d wassaɣ-is d tudert tidlesmettit n unelmad, Tazrawt n 

master, Tasdawit n Bgayet. 

• CHAOUCHE H. d HAMMADI S., 2019-2020, Adeg n yiḍrisen idlesmettiyen 

deg tneɣrit n tutlayt n tmaziɣt aswir wis kraḍ n uɣerbaz alemmas, Tazrawt n 

master, Tasdawit n Bgayet. 

• GUETTOUCHE Z. d HABBAL M., 2020-2021, Tazmert Tadelsant deg 

yifuras n tira n yinelmaden n tmaziɣt, aswir wis kraḍ, aɣerbaz alemmas, 

Tazrawt n Master, Tasdawit n Bgayet. 

Imi nwala, yettunefk wazal i yidṛisen idlesmettiyen deg tneɣrit n tutlayt n tmaziɣt, 

yewwi-d ad nẓer ma yella inelmaden sɛan tazmert tadelsant deg leqdicat-nsen, ɣef waya 

asteqsi-nneɣ agejdan d wa : 

❖ Ma yella tettbin-d tezmert tadelsant deg yifuras n tira n yinelmaden n tneɣrit 

n tmaziɣt aswir wis kraḍ, aɣerbaz alemmas ? 

Akken ad nerr ɣef usteqsi agejdan nefka-d turdiwin-a : 

❖ Aselmad yettwellih inelmaden-is ɣer useqdec n yiferdisen  idelsanen deg 

yifuras-nsen n tira. 

❖ Inelmaden tettbin-d  tezmert-nsen tadelsant deg yifuras-nsen n tira. 

Iswi agejdan n tezrawt-nneɣ ad nẓer ifuras n tira n yinelmaden ma sseqdacen 

iferdisen icudden ɣer yidles-nsen. Iwakken ad nessiweḍ ɣer yiswi n tezrawt-nneɣ, nga 

tasestant deg uɣerbaz alemmas aswir wis kraḍ,  nseqdec tifukas (tarrayin) n tannayt, d tesleḍt 

n yifuras n tira n yinelmaden i ugmar n yinefkan. 

Amahil-a yebḍa ɣef sin n yiḥricen : 

- Aḥric n teẓri, deg-s ad nezzi i usentel-nneɣ s usegzi  n wadeg n yidles deg uselmed, 

d tmiḍranin n yidles deg tarrayin n uselmed d warraten d tirmad i yettilin deg tneɣrit. 

- Aḥric n tesnarrayt deg-s ad  d-nessisen afran n usentel-a, ad d-nesken iswi agejdan 

n tezrawt akked tarrayin n ugmar n yinefkan d tarrayin n tesleḍt-nsen. 

- Aḥric n tesleḍt n yinefkan, deg-s ad nesleḍ inefkan n tannayt d tesleḍt n yifuras n 

tira n yinelmaden. 

S wanect-a ara naweḍ ad nẓer ma fkan azal i yidles deg tneɣṛit d leqdicat-nsen. 

 

 

 



 

 

 

 

 

Ixef І : Tiẓri d 

Tesnarrayt 

Tazwert  

Ixef amezwaru n “ Tiẓri d tesnarrayt“, akken i d-nenna deg tezwert tamatut,  

yebḍa ɣef  sin n yiḥricen. Deg tazwara,  ad nebdu seg uḥric n teẓri i yesɛan s timmad-is 

yiwen n uḥric amezyan. 

Amezwaru s uzwel “aselmed/almad n yidles, “  deg-s ad nemmeslay ɣef wadeg 

n yidles deg uselmed, d tirmad d warraten seqdacen i uselmed d usnerrni n yidles deg 

tneɣrit. Ma deg wayen yerzan aḥric wis sin,  aḥric n tesnarrayt anda ad d-nawi ɣef 

wamek  i nextar asentel d unnar n tezrawt-nneɣ, ad d-nessisen tarrayin ara nessemres i 

ugmar n yinefkan, syin akkin ad d-nini amek ara tili tesleḍt-nsen, akken ad nessidett 

turdiwin i yellan deg ugnu n tezrawt-nneɣ. 

 

 

 

 

 



 

 

 

 

Aḥric1 

Aselmed/almad 

n yidles 

Tazwert  

Deg uḥric-a, ad d-nemmeslay ɣef wadeg n yidles deg uselmed daɣen ad d-

nezzi i tmiḍrant s wudem amatu akked wadeg i yesɛa deg tarrayin n uselmed, akked s 

usegzi n unekcum-is ɣer uselmed/almad n tutlayin d tirmad tisensegmiyin  i seqdacen  

yiselmaden deg tneɣrit i usiweḍ n tmusniwin tidelsanin i unelmad. 

1. Tamiḍrant n yidles deg tarrayin n uselmed  

Tamiḍrant n yidles, tesɛa ugar n tbadutin yemgaraden yal yiwen amek i tt-id-

isbadu, maca s umata, idles yettuneḥsab d agraw n laɛwayed, d wansayen, d yilugan 

inemttiyen i yesɛa yal aɣref deg umaḍal. D ayen i yettaǧǧan ad yili umgired d wiyaḍ. 

Idles, s yes ibennun timetti, d tumast n yal aɣref, d useḥbiber ɣef tutlayt tayemmat. 

Idles, d amezruy ibennun tiɣarmiwin, deg-s nettaf laɛwayed, d wansayen, 

ccuddent akk imdanen ttḥulfun yis-sent, ttidirin ar wass-a deg-sent, dɣa llant di ccfawat 

n yal yiwen. 

S umata, tamiḍrant n“ yidles“ send iseggasen n 1960, tettwassen s tmiḍrant n 

“Tɣerma“ id yesbadu Chalaron M-L. :«Aselmed n tɣermiwin, d almud yellan di tsekla, d 

umezruy, d tẓuri s umata.»1 Negza-d, aselmed n yidles yekcem seg zik ɣer taɣult n 

uselmed, yuɣ adeg-is, i usnerni n tmusniwin n yinelmaden, d tmusniwin id yeskanayen 

amezruy, d tsekla, d ccbaḥa n yal aɣref. 

S wakka, nesbadu-d tamiḍrant n yidles s wudem amatu, syin ad nwali anerni n 

wadeg n yidles d wazal-ines, deg tarrayin n uselmed. 

Deg uselmed llant aṭas n tarrayin, yal tikkelt yettili-d ubeddel d unadi ɣef 

tarrayin timaynutin i usnerni n uselmed. S wakka id-ffɣent tarrayin-a n uselmed, tarrayt 

tamensayt, tarrayt tusridt, tarrayt ameslaw-timawit, tarrayt ameslaw-iẓri, d unekmar n 

teywalt. Iswi-nneɣ d asegzi n wadeg n yidles deg tarrayin-a. 

 

 

 

«L’enseignement des civilisations était fortement marqué par la littérature, l’histoire, les hauts faits de la 

civilisation, les produits artistiques…» 
1 CHALARON M-L., 2015, (yemzar ass n 12 Mayu 2022) Tansa URL http:// www.dnb.de .abrufbar. Apprendre 

une langue, c’est apprendre une culture. Leurre ou réalité ? 

http://www.dnb.de/

1.1. Adeg n yidles deg tarrayt tamensayt 

Tarrayt tamensayt, terra azal i tɣuri d usuqqel n yiḍrisen iseklanen deg uselmed 

n tutlayt, tigzi n uḍris yuran yesɛa azal d agejdan, asuqqel d usenṭeq, d ulmad n tjerrumt 

i yesɛan azal ɣef timawit. Tarrayt-a, ur as-tefki ara azal i yidis adelsan, ɣur-s idles 

yekcem deg uḥric n tsekla, amezruy, taẓuri. Ihi idles deg tarrayt tamensayt d ixeddimen 

iseklanen. 

1.2. Adeg n yidles deg tarrayt tusridt 

Deg terrayt-a,  inelmaden ssawaḍen ad issinen azalen n yidles, yuɣal uselmed n 

yidles am  yiswi ulmis, deg tarrayt tusridt, PUREN C. ixdem-d azenziɣ-a : 

 

 

Iswi alɣawi 

 

 

Timadin                                                  ameskar                                                   ccbaḥa 

 

 

 

 

 

                    Azenziɣ ut2 : iswi alɣawi, iswi adelsan, iswi asnilsan1                                                                      

Azenziɣ-a yeskanay-d  assaɣ i yellan gar,  yiswi alɣawi, d yiswi adelsan,          

d y iswi asnilsan, yal wa yeqqen ɣer wayeḍ,   ur zmiren ara ad ferqen gar-asen, iswi n 

 

 

 

 Azenziɣ uṭṭun amezwaru, zer tijenṭaḍ Asb 81. 
1 PUREN C., 1988, Histoire des méthodologies de l’enseignement des langues, PARIS, CLE 

International, asb. 125. 

Iswi adelsan 
 

 

 

Idles aberrani     idles alsaw      idles afransis  

Iswi asnilsan 

 

 

Tutlayt taberranit              tutlayt tafransist   

tarrayt-a, d asnerni n tmusniwin tidelsanin d tesnilsanin. Ihi tarrayt-a tefka azal i yidles n 

tutlayt acku  s yidles-a ara snernin tizemmar tisnilsanin n tutlayt. 

1.3. Adeg n yidles deg tarrayin tameslizert d tmeslimawt 

Deg tarrayt ameslaw-timawit, rran azal i ccfawat, d udiwenni s timawit, deg 

tarrayt-a aselmad  ur yettak ara azal i tmiḍrant n yidles, yettwali tutlayt tayemmat  neɣ, 

tutlayt taberranit d anagraw asnilsan i yemgaraden. 

Deg tarrayt ameslaw-iẓri, fkan azal i usenfali s timawit, iswi-nsen ad yelmed 

unelmad tutlayt-nni d yidles-is, idles d tutlayt akken  iddukkulen, idles ad yettwalmed s 

udiwenni. Deg tarrayt-a, ssexdamen tugniwin d imesla, iwakken ad ssawḍen timusniwin 

tidelsanin. Ihi s tarrayt-a inelmaden lemden timawit deg tegnatin n tudert. 

1.4. Adeg n yidles deg unekmar n teywalt 

Deg unekmar n teywalt, aselmed n tutlayt yefka azal i tmeslayt n ugdud, tarrayt-a 

tefka azal i tezmert taywalant d yidles, GALISSON R. yenna-d : « Anekmar aywalan iɛawen 

imusnawen n taɣult-a ad issinen amgired gar yidles adlisan ussnan ( neɣ uxemmem) d yidles 

n tikli neɣ tudert (s tfekkiwin) daɣen ad semnyifen idles-a wis sin, mi ara yili yisiwi d awaḍ 

ɣer teywalt tamagnut deg tegnit n tudert n yal ass.»1 

Deg tebdart-a negza d akken, anekmar aywalan yefka azal i yidles, yessemgared gar 

yidles ara yelmed unelmad deg tneɣrit, d yidles i yelmed deg tudert-is, s wakka anelmad ad 

yessiwaḍ ɣer teywalt tamagnut, i icebḥen deg tudert-is. 

 

 

 

 

 

 

 

«L’approche communicative a aidé les acteurs du domaine à mieux faire la différence entre culture 

livresque ou savante (avec la pensée) et culture livresque comportementale ou quotidienne (avec le corps), et à 

privilégier la seconde quand l’objectif est d’accéder à la communication ordinaire, dans la situation de la vie 

courante.» 

 1 GALISSON R., 1992, cité par HAYRIYE C., 2016, bdr.ya, asb.32 

Seg tama nayeḍ,  BAYRAM M. yenna-d :« Aselmed n tutlayin  tiberraniyin ur ilaq 

ara ad iselmed kan tigensas n yidelsan-nniḍen, meɛna ilaq ad slemden i unelmad ttawilat n 

ufham d tesleḍt n yisnasen d yizamulen idelsanen i d-mlalen, akken yebɣu yili uẓayar i asen-

tefka tmetti.»1 

Deg tebdert-a, aselmed/almad n tutlayin ilaq ad imil ɣer tezmert n yidlesmetti, daɣen 

tazmert-a ad ttwaselmed yerna ad tettwaskazel. S wakka ihi tarrayt-a tefka adeg i yidles deg 

uselmed n tutlayt. 

2. Adeg n yidles deg uselmed/almad  

Aɣerbaz d adeg  yesɛan tixutert, anelmad yettissin tuccḍiwin-is, yettelmad 

timusniwin, isnernay tizemmar-is. Akken anelmad ad yelmed ugar yewwi-d ad yesɛu aṭas n 

tmusniwin ilaqen, ama d ayen yerzan idis asnilsan, ama d idis adelsan. Dɣa uqbel ad yettunefk 

wazal i yidis adelsan, tazmert tasnilsant neɣ tasnilest teṭṭef adeg deg uselmed acku, syes 

anelmad yettissin ad immeslay (taywalt), yettissin tajerrumt n tutlayt-is. Maca timusniwin-a 

xusent i usnerni n tizemmar n yinelmaden.  

 Deg tama-nniḍen ad d-naf imusnawen n tesnalmudt n tutlayin tiberraniyin, gan 

tizrawin, id-yeqqaren yewwi-d ɣef yinelmaden ad issinen timusniwin yerzan timetti-

nsen d tutlayt-nsen. S umata aɣerbaz yesɛa tamlilt tagejdant, i useḥbiber ɣef tumast n 

unelmad, d usiweḍ n tmusniwin tidlesmettiyen, dɣa timusniwin-a jebdent  iḥulfan n 

unelmad ad inadi ugar ɣef yiman-is, d tugna ɣef tmetti i deg yettidir. Akken i d-yenna 

Cécile Goï d Emmanuelle HUVER. : « Aɣerbaz d adeg amezwaru anda ttemlilen 

yinagrawen yemgaraden, s yes tettili-d tugnit n uselmed ikersen, deg-s yettili uselmed n 

tutlayt d yidles-is i yeqnen ɣer usegmi n tumast n yinelmaden.»2, negza deg tebdart-a, 

 

 

 

«L’enseignement des langues étrangères ne devrait pas tenter de fournir une représentation des 

autres cultures mais devrait s’efforcer de doter l’apprenant, de moyens de compréhension et d’analyse des 

pratiques et des significations culturelles rencontrées, et cela quel que soit le statut que leur accorde la société.» 
1 BYRAM M., cité par TARDIEU C., 2008, la didactique des langues en 4 mots-clés, communication, 

culture, méthodologie, évaluation, Paris,Ellipses asb.108. 

«L’école est souvent le premier lieu de la confrontation à l’altérité où se plante le décor 

environnement didactique complexe, dans lequel enseigner une langue et sa culture est étroitement lié à la 

construction identitaire des apprenant» 

 
2 GOÏ C.,  HUVER E., 2015 L’enseignement du FLE dans une approche culturelle et son impact sur 

la construction identitaire culturelle de l’apprenant Algérien étude de 3ème année secondaire, Master, Université 

Abdelhamid Ben Badis de MOSTAGANEM, asb5. 

aɣerbaz d adeg anda ttilint tmusniwin, d yiferdisen idlesmettiyen yemgaraden, dɣa 

tettili-d tegnit ikersen acku, yal anelmad s tiktiwin-is, d tzemmar-is, d tmuɣliwin-is. 

Maca deg uɣerbaz yewwi-d  ɣef unelmad ad ilmed tutlayt-is d yidles-is akken iwata, 

acku  tutlayt mačči  d allal n usiweḍ n yisallen kan, maca syes nessawaḍ idles d 

umezruy n tmurt d yilugan n tmetti n unelmad, s waya yettili-d usegmi d useḥbiber n 

tumast ar unelmad. 

Aselmed n yidles ibedd ɣef kraḍ n tmeẓra : 

• Timeẓri tasnalsant : d timeɣri  izerwen  idelsan yemxallafen, d wansayen, 

d tuddsa n tmetti, d tafelsa n yigrawen inmettiyen. 

• Timeẓri tamazrayt : tettawi-d isallen ɣef umezruy n tmetti, d tedyanin 

yezdin yiwen n ugraw. 

• Timeẓri tasnamettit: d tin izerwen tumanin n tmetti, ama d tasertit, d 

tadamsa n tmurt. 

Timeẓra-ya,  ttawint anelmad ad yesnerni timusniwin-is ɣef yidles-is, d tmetti-s 

d usegmi n tmuɣliwin-is. Deg tneɣrit n tutlayin ttilin sin n yidelsan, aberrani d yidles n 

tutlayt tayemmat, maca uqbel ad yelmed unelmad tutlayt taberranit, neɣ idles aberrani 

ilaq ad yili issen tutlayt-is tayemmat akken iwata, daɣen yesɛa timusniwin yerzan idles-

is, anect-a yessebgen-it-id XIAOXIA W. deg uzenziɣ-a : 

       Anelmad d twennaḍt-is tadelsant 

 

    

 

 

Tutlayt tayemmat Timusniwin, tirmad, ayen yerzan tamurt-is 

 

 

 

 

        Azenziɣ ut2 : assaɣ gar tutlayt tayemmat d yidles aberrani.1 

 

Deg uzenziɣ-a, ad negzu deg tazwara yewwi-d ɣef unelmad ad yessemres 

tutlayt-is tayemmat, ad yissin iferdisen idelsanen i yeqqnen ɣer  tmetti-s, daɣen ad 

yissin idles aberrani d yiferdisen idlesmettiyen yemgaraden fell-as, maca s usseḥbiber 

ɣef tutlayt-is tayemmat d yidles-is. 

Ayen  yettaǧǧan  anelmad ad inadi ugar ɣef yidles-is d asseqdec n yimniren 

idelsanen i yeqqnen ɣer tudert n unelmad, imniren-a sɛan aṭas n talɣiwin yezmer ad yili 

d taɣawsa (afexar,…),  d tafaska (yennayer,…),  d ansay (lewziɛa,…) ,d azemz n kra n 

tedyant ( tafsut taberkant,…),  d aẓawan (ticeqqufin umezgun, tizellatin,..),  akken i d-

yenna SIMARD Denis :« Imnar idelsanen d iswi n uselmed, i yesɛan azal adelsan 

iseqdacen deg tneɣrit,i yettawin anelmad ad isnerni assaɣ d yiman-is, d wiyaḍ»2  

 

 

 

 Azenziɣ uṭṭun wis sin, zer Tijenṭaḍ, Asb 82 
1 XIAOXIA W., 2011, Lien avec la langue maternelle et la culture étrangère « Trois approches de 

sensibilisation à la dimension culturelle pour l’enseignement apprentissage du FLE», Synergies Chine n2, 

asb.213-221. 

« Les repères culturels sont des objets d’apprentissage signifiant sur le plan culturel, dont 

l’exploitation en classe permet à l’élève d’enrichir son rapport à lui-même et autres». 

Tamusni, tigzi n tutlayt taberranit Timusniwin, tirmad n tmurt taberranit, d 

wayen yelmed fell-as. 

Ad negzu, d imunar yesɛan tixutert i uselmed n yidles, acku aseqdec-nsen deg 

tneɣrit jebbden tamuɣli,  d yiḥulfan  n unelmad ad  nadin ugar ɣef yiman-nsen, d tilawt-

nsen s yisen anelmad i yezmer ad yegzu timsal n tudert-is n yal ass ; ama deg uɣerbaz, 

neɣ deg uxxam, neɣ deg berra. Imenirren-a,  ttawin  anelmad ad yessemgired gar yidles-

is, d yidles yimgaraden fell-as, acku llan kra iferdisen idlesmettiyen ur tenttaf ara deg 

tmetti-nniḍen. Ihi imniren-a ssawaḍen timusniwin tidelsanin i yinelmaden, s usnerni n 

tezmar-nsen tisnilsanin (ccbaḥa n wawal). 

3. Tutlayt d yidles deg uselmed/almad  

Idles d anagraw n tmusniwin yettwazuzren, yettruḥun seg tsuta ɣer tayeḍ. 

Tutlayt d allal n taywalt gar yimdanen, s tutlayt nezmer ad nessiweḍ yal asentel yerzan 

idles i tsutwin-nniḍen, snat n tmiḍranin-a“tutlayt d yidles“ ta teqqen ɣer ta, deg uselmed 

sɛant azal ugar, aselmed n tutlayt mačči kan d tamusni n yilugan n tjerrumt, ilaq ad yili 

useqdec n yiferdisen idlesmettiyen deg uselmed, acku ama ad yelmed unelmad tutlayt-is 

tayemmat, ittelmad ula d timusniwin yerzan timetti-s. BYRAM M. yenna-d : « Deg 

uselmed n tutlayin tiberraniyin, tutlayt ilaq ad tettwaselmed d iswi, daɣen d allal n 

uselmed/almad (…) iwakken ad nessiweḍ,  ad nelmed timusniwin ɣef yiɣrefan d yidles i 

ten-yezdin» 1.  

Ad negzu, tutlayt d allal, d ttawil, d tazmert tagejdant iwakken ad nelmed 

timusniwin, syes i nessawaḍ tiktiwin tidelsanin i unelmad d umaḍal. 

Tutlayt s yiman-is d afaris adelsan, tettnernay s ugraw anemtti i tt-iseqdacen i 

usiweḍ n taywalt wagar-asen, tutlayt d amur n yidles, acku itarrasen  ttissinen izamulen 

d yinagalen, d yiferdisen idelsanen n tmetti-nsen s tutlayt-nsen. Aselmed n yidles n 

tutlayt ibedd ɣef tmusniwin yerzan timetti, tiktiwin, d tmuɣliwin n yinelmaden, d 

yiḥulfan-nsen, d wansayen, d umezruy. S tmusniwin-a, anelmad yesnernay tizemmar-is 

 

 

 

  2 SIMARD D., 2003, (yemzar ass n 2 septembre 2021), L’intégration de la dimension culturelle à 

l’école, [E]. Tansa URL : http://www.education.gouv.qc.ca/integrationdimensionculturelle  

« Dans l’enseignement des langues étrangères, la langue doit être comme objet d’étude, on doit 

aussi l’utiliser comme moyen d’enseignement et d’apprentissage […] pour transmettre et acquérir des 

connaissances sur les peuples et cultures qui y sont associés»  
1 BYRAM M., 1992 asb,.77, cité par HAYRIYE C., 2016, la place de la culture dans l’enseignement 

de FLE et dans la manuelle latitude, Thèse de Maitrise, Université GAZI institut des Sciences 

pédagogique,asb.23. 

http://www.education.gouv.qc.ca/integrationdimensionculturelle

tidelsanin d taywalanin(tisnelsanin), acku s tutlayt i ttilin wassaɣen idelsanen deg tmetti, 

daɣen tutlayt mačči d azamul asnilsan kan, maca tesɛa azal adelsan i d-yeskanayen 

tilawt n yidles i yemgaraden ɣef wid-nniḍen, dɣa izamulen-a rzan ala yiwet n tmetti. 

Akken ad inerni uselmed n yidles yewwi-d, ɣef yinelmaden ad  issinen tutlayt-nsen, d 

yidles-nsen, d unadi ugar ɣef tilawt-nsen, yessefk ɣef yiselmaden n yiɣerbazen ad 

sqedcen arraten d tarrayin yelhan, i usnerni n wadeg n yidles. 

 

4. Inekmaren yemgaraden n tezmert tadelsant deg uselmed/almad  

Inekmaren-a d wid yesɛan tixutert deg uselmed, yal anekmar s wazal-is i 

usnerni n tezmar n yinelmaden gar-asen :1 

 Anekmar awussan  

Anekmar-a, yekcem deg taɣult n tesnimettit deg-s inelmaden ttissinen ɣef 

umezruy d tdamsa, d tsertit nn tmurt-nsen. Deg taɣult n tutlayin, yella-d usseqdec n 

yidles, yesɛa adeg agejdan deg tneɣrit, tuddes ɣef unelmad, tesnernay timuɣliwin-is d 

tmusniwin-is ɣef tmetti-s, d tudert-is n yal ass, anekmar-a yesmenyif ad yili uselmed n 

tutlayt tayemmat d yidles n unelmad d amezwaru, akken anelmad ad yissin iman-is ugar 

ama i ussishel n usulɣu s tutlayt-is, ama d tamusni ɣef wansayen d tuddsa n tmetti-s. deg 

unekmar-a aselmad yesɛa tamlilt tagejdant i usnerni n tizemmar n yinelmaden s umeslay 

ɣef yidles n unelmad, d uxeddim s yigrawen deg tneɣrit ɣef termad tidelsanin ( asenfali 

s tira neɣ s timawit, ɣef kra n usentel adelsan icudden ar tmetti n unelmad, uraren 

idelsanen, inzan, isefra,…), dɣa tarrayt-a tjebbed anelmad ad innadi ɣef yidles-is d 

usseḥbiber ɣef tumast-is. 

4.2. Anekmar asnigan  

Deg unekmar-a, anelmad ad yelmed timusniwin tidelsanin am umezruy, tasekla 

n tutlayt-is tayemmat, s tmusniwin-a tazmert tadelsant tettnerni ɣer unelmad, dɣa deg 

tneɣrit n tutlayin mačči ala iferdisen i yeqqnen ɣer tmetti n yiwen unelmad i yellan, 

 

 

 

1 XIAOXIA W., 2011, Lien avec la langue maternelle et la culture étrangère « Trois approches de 

sensibilisation à la dimension culturelle pour l’enseignement apprentissage du FLE», Synergies Chine n 2, 

asb.213-221. 

acku tettili lemgirda gar tmetti d tayeḍ. Anekmar-a yesselmad i unelmad tikliwin d 

ittaftaren n umeslay (awalen n uqader, d uqader n yilugan n tuddsa n tmetti-s,…). 

4.3. Anekmar asniman  

Anekmar-a, yuddes ɣef yiḥulfan isnimanen n unelmad, deg tneɣrit yettissin 

ugar n tmusniwin, maca ayen yerzan aselmed n tilawt-is tjebbed-it-id s yiḥulfan-is, ad 

inadi ɣef yidles-is d umeslay s tutlayt-is tayemmat mebla akukru, yerna yettishil-as 

usenfali deg tneɣrit. S wakka ihi tutlayt tamezwarut i ilaq ad nesselmed i unelmad d 

tutlayt-is tayemmat, acku  yekker-d deg-s, daɣen netta tekcem deg-s seld talalit, 

ilemmd-itt, yettmeslay-itt akken ilaq war uguren, xas ur yessin ara tajerrumt-is d 

yilugan-is, maca anelmad ur yezmir ara ad igzu, ad yissin tutlayin-nniḍen ma ur yessin 

ara tutlayt-is tayemmat i yellan d aḥric agejdan seg tudert-is. 

5. Tirmad tisensegmiyen d warraten i uselmed n yidles 

Deg tneɣrit n tutlayin, tagnit n teywalt tettemgirid gar unelmad d wayeḍ, kul 

anelmad s tektiwin-is, d tmuɣliwin-is. Deg tneɣrit-a, ttemlilen-d idelsan i yezdin d wid 

yemgaraden, akken inelmaden n tutlayin ad  lemden  idles s useqdec n warraten 

iḥeqqaniyen, i t-id yeṭṭafaren d tirmad i yesnernayen tazmert tadelsant, d taywalant n 

yinelmaden. Akken ad yili uselmed/almad n yidles yessefk ɣef uselmad ad iseqdec 

arraten iḥeqqaniyen i yeqnen srid ɣer tilawt. BESSE H. yenna-d :« Deg tneɣrit n 

tutlayin, yal taɣawsa i yesɛan alnamek d arrat aḥeqqani,  yezmer ad yili yettwaru s 

talɣa  asliẓri neɣ s tsenselkimt… ad yili useqdec-nsen deg tneɣrit mebla abeddel…»1 

Ad negzu seg tebdart-a, arraten-a tixutert-nsen d tagejdant deg tneɣrit n tutlayin, qqnen 

srid ɣer tmetti d yidles n unelmad, ur ilaq ara ad yili ubeddel deg-sen, acku d arrat 

aḥeqqani bnan s tilawt. Arraten iḥeqqaniyen jebden tamuɣli n yinelmaden acku qqedcen 

awalen icebḥen d umawal isehlen i usnerni n tezmert taywalant. 

Arraten-a sɛan aṭas  n talɣiwin, gar-asent : 

 

 

 

« En classe de FLE, tout objet porteur d’une signification est un document authentique. Il peut être 

écrit audiovisuel, informatique… il est présenté en classe tel quel, sans aucune modification apportée à ce 

pourquoi il a été conçu » 

 1 BESS H., 2019, Le développement de la compétence culturelle en classe de FLE : Les enseignants 

du cycle moyen entre théorie et pratique, Université Yahia, Farés MEDEA, Master, Revue didactique, asb108.  

• Aḍris aseklan : D allal i yelhan i ussiweḍ n yidles, akken id-yenna 

LOUIS P. : «D amsiweḍ agejdan n tezmert tadelsant»1, aḍris aseklan, d aḥeqqani 

yettawi-d ɣef temsal icudden ɣer tmetti d tudert n yal n unelmad. 

• Aḍris alɣagdud : Iḍrisen-a d wid yeqnen ɣer uɣmis, am udellel, taferkit n 

tegnawt, ulɣu aɣamsan,… akk iḍrisen-a qqnen ɣer tmetti n unelmad. 

• Aḍris n tudert n yal ass : Tawsit-a teqqen ɣer tudert n unelmad, amek i 

yettidir yal ass, deg uxxam, deg berra, deg uɣerbaz, deg tewsit-a tagnit n taywalt teshel 

akken ad isenfali, ad yefk timuɣliwin-is ɣef tudert-is.  

• Arraten imwalanen d iseliẓrayanen : D allal ulmis i yezdin aḍris (yuran 

neɣ inaw) d tugna. Gar warraten yuran, snat n twesatin i d-ijebden tamuɣli n 

yisnalmudanen, tamezwarut d adellel anda i d-skanayen tigensas n tɣermiwin n tmurt, 

tis snat tneẓla,d tugna tamekfaḍut i yesɛan azal deg tneɣrit n tutlayt i usnerni n tezmert 

taywalant. 

• Arraten iḥeqqaniyen n telikṭrunit : D arraten i yeqnen ɣer warraten 

alɣagdud (aɣmis,…) d  iḥeqqaniyen gar-asen iḍrisen imwalanen, d asliẓriyanen. 

Anelmad yezmer ad tesseqdec akken ad d-yawi isallen Md : Takusna talikṭrunit. 

• Aẓeṭṭa : D win i yettwanecden deg umraḥ n tsensegmit anda ixeddmen 

isebtar n ulmad, dɣa deg tegnit n uselmed s tsurift, anelmad ad yelmed akk ayen i t-

yerzan (afares, tajerrumt, idles,…) Amedya : yella-d uselmed s tsurift deg useggas n 

2020 imi id-yella waṭṭan n corona, aẓeṭṭa sedacen-t akk deg umaḍal i uselmed. Aseqdec 

n warraten-a iḥeqqaniyen deg tneɣrit n tutlayin, yettak-as tixutert ugar i uselmed n 

yidles d temyigawt daxel n tneɣrit. 

Seg warraten-a ttilint termad iseqdacen deg tneɣrit akken ad snernin tazmert 

tadelsant i yinelmaden seg-sent : 

• Tizlatin : d tarmudt i yelhan i uselmed n yidles, d adeg anda ad yessuter 

uselmad i yinelmaden-is ad kksen imenirren idelsanen daxel n tezlit i yeqnen ɣer yidles-

nsen, ad yessuter ad cnun yid-s, ad fken tamuɣli-nwen, tarmudt-a tjebbed inelmaden ad 

issinen ugar ɣef tudert-nsen d tumast-nsen. Amedya : deg tutlayt tayemmat seqdacen 

 

 

 

« Un véritable vecteur de la compétence culturelle» 
1 LOUIS P., 2011, Pour une compétence culturelle en Français langue étrangère en Algérie : Le 

Manuel de FLE de troisième année secondaire en question, Magister, Université Kasdi Merbah,  asb 36. 

tizlatin n YIDIR, AIT MENGUELLET, acku tizlatin-nsen ttallsent-d ɣef wayen yettidir 

unelmad deg tmetti-s. 

• Tiɣawsiwin : deg tarmudt-a aselmad ad yessuter i yinelmaden ad 

 d-awin tiɣawsiwin i yeqnen ɣer yidles-nsen, sin akkin ad yili wurar s yigrawen, yal 

yiwen ad yaf isem n tɣawsa , daɣen ad yili usegzi iwacu i ttxedmen Amedya : ifeggagen 

uẓeṭṭa, leqcuc n ufexar,… 

• Tenẓliyin : D tarmudt seqdacen deg tneɣrit, aselmad ad d-yawi yid-s tenẓla 

ɣef usentel yerzan timetti n unelmad, ad t-walin sin akkin, ad yessuter deg-sen ad 

senfalin tektiwin-nsen, ama s tira, neɣ s timawit, s tallelt n yimataren i yellan deg 

tneẓla (tiɣawsiwin, iwudam,…) Amedya : tneẓla ɣef tedyanin yeḍran deg tefsut 

taberkant 20 yebrir. tarmudt-a tesnernay tazmert taywalant ugar. 

• Uraren n tutlayt : Urar-a yettili s yinzan d tenfaliyin, d temseɛraq, d 

yisefra, d wallus n tmucuha. Urar-a yessishil ɣef unelmad ad yissin tutlayt-is tayemmat, 

d usnerni n tizemmar tidelsanin n unelmad. 

Taggrayt  

S wakka i d-nelḥeq ɣer taggara n uḥric amezwaru n teẓri, ideg d-newwi ɣef 

wadeg n yidles s umata , adeg i yesɛa deg tarrayin n uselmed, d wamek i yuɣal yesɛa 

tixutert deg uselmed, syin akkin newwi-d awal ɣef wassaɣ yellan gar tutlayt, d yidles, 

nufa-d akken snat tmiḍranin-a, ur ttemfaraqent ara, ta tettekmil tayeḍ, daɣen newwi-d 

ameslay ɣef yinekmaren i d-yettawin timusniwin ɣef yidles n unelmad nufa-d, d akken 

yewwi-d ɣef unelmad ad yissin tutlayt-is tayemmat, d yidles-is deg tazwara , ɣer taggara 

newwi-d ameslay ɣef warraten iḥeqqaniyen yemgaraden d tixutert isɛan i usnerni n 

tizemmar n yinelmaden, syin akkin nekfa awal s termad i yettilinn deg tneɣrit. 

Sin akkin, ad nɛeddi ɣer uḥric n tesnarrayt, s wayes yebna leqdic-nneɣ, deg-s 

ara d-nesken tarrayin ara neḍfar i ugmar n yinefkan yerzan tazrawt-nneɣ, d wamek ad d-

tili tesleḍt-nsen. 

 

 

 

 

 



 

 

 

 

 

Aḥric 2 

Tasnarrayt 

Tazwert 

Tazrawt-nneɣ tbedd ɣef sin n yiḥricen, ara aɣ-yessiwḍen ɣer usiddet n turdiwin i 

d-nefka deg ugnu, gar-asen aḥric n tesnarrayt i yellan d lsas swayes ara nebdu leqdic-nneɣ. 

Deg uḥric-a, ad d-nefk tarrayin ad neḍfer i ugmar n yinefkan, iwakken ad d-naf 

adeg n uselmed n yidles deg tneɣrit n tmaziɣt, ad d-nessumer annar, d uswir, d tarrayin i 

nseqdec akken ad tbedd tezrawt-a. 

1. Iswi usentel  

Aselmed n tutlayt n tmaziɣt inerna deg yiseggasen ineggura, yesɛa tawilat, d 

wallalen akked  wahilen n uselmed am tutlayin-nniḍen. Deg wahil  n uɣerbaz alemmas 

yedda-d useqdec n tezmert tadelsant, akken i nwala deg tezrawin yezrin gar-asent : 

“HAIDOU T. d SAADA D.,  AYOUNI L. d SADAOUI I., CHAABBNA S. d 

BENHASSAINE S., CHAOUCHE H. d HAMMADI S., GUETTOUCHE Z. d 

HABBAL M., “ i d-iseknen d akken yettunefk wazal i yidles deg uselmed n tutlayt n 

tmaziɣt. 

Iswi n tezrawt-nneɣ, ad nwali ifuras n tira n yinelmaden ma sseqdacen iferdisen icudden 

ɣer tmetti d yidles-nsen. 

2. Annar d uswir n tannayt 

Uqbel ad nefren annar, d uswir anda ad neg tasastant-nneɣ, nesteqsa kra n 

yiselmaden n uɣerbaz alemmas n yiswiren yimgaraden ( Aswir amezwaru, aswir wis 

sin, aswir wis kraḍ, aswir wis ukuz) nerna nwala ahilen i d-yettunefken, syin akkin 

nextar Aswir wis kraḍ,  aɣerbaz alemmas, acku deg wahil n uswir-a anelmad yettissin 

aṭas n tmusniwin ɣef yidles-is d tutlayt-is, iseqdac-it deg tneɣrit ama s timawit, neɣ s 

tira ugar n yiswiren i yezrin ( aswir 1 d aswir 2). S waya nefren aɣerbaz alemmas anda 

ad neg tannayt-nneɣ, dɣa nefren Aɣerbaz alemmas i yellan deg temnaḍt n UKFADOU, 

acku taselmadt-nni (K.H) tessuref-aɣ ad neḥder timsirin, yerna tefka-yaɣ-d tagnit ad 

nexdem tannayt-nneɣ ɣef temsirt i d-nheyya i yesɛn assaɣ d usentel n tezrawt-nneɣ. 

3. Tarrayin n ugmar n yinefkan 

Iwakken, ad d-negmer inefkan iwulmen i leqdic-nneɣ, neḍfer snat n tarrayin, 

tamezwarut d tannayt deg tneɣrit, tis snat d tasleḍt n yifuras n tira n yinelmaden. Akken 

ad nwali azal i yefkan i yidles deg tneɣrit n tmaziɣt. 

3.1. Tarrayt n tannayt deg tneɣrit 

Tarrayt n tannayt tettili deg tneɣrit, maca mačči d aselmad neɣ d anelmad n 

uɣerbaz-nni ad tt-ixedmen. Tannayt xedmen-tt imnadiyen i d-yusan ɣer tneɣrit-nni, 

anda ad zren tigawin yettilin gar uselmad d yinelmaden-is, iswi n tannayt deg tneɣrit 

tettawi amnadi ad yesnerni timuɣliwin-is, d ugmar n yinefkan iwatan. Daɣen ad iwali 

tarrayin n uselmad, ma yessawaḍ izen, ma yettak tagnit i yinelmaden ad d-mmeslayen, 

ad d-fken timuɣliwin-nsen ɣef temsirin. Amnadi mačči daya kan i izrew, maca ula d 

tirmad i ad d-yettak uselmad deg temsirin-nni i yeḥder, ma inelmaden gzan isteqsiyen, d 

yiwellihen n termad-nni, izrew ula d akud i as-d-yettunefken i uselmad akken ad iselḥu 

temsirt ( ma temsirt tmed neɣ ala) . 

Agmar n yinefkan ttemgiriden deg usentel ɣer wayeḍ, dɣa yessefk ɣef umnadi 

ad yissin amek ad iseqdec tannayt, ad ilin inefkan qqnen srid ɣer usentel-is. Deg 

usegzawal n LAROUSSE anamek n tannayt : « d tigawt n temẓriwt akken iwata n 

tumanin, tigawin, yimuddiren iwakken ad ten-nezrew, ad ten-nefhem akken ɣer taggara 

ad d-nawi igemmaḍ.»1, S wakka, nextar tarrayt n tannayt ara aɣ-yessiwḍen ɣer 

yigemaḍ, ara yessidten turda tamezwarut n tezrawt-nneɣ : Aselmad ittwellih inelmaden-

is ɣer useqdec n yiferdisen idelsanen deg yifuras n tira-nsen. Akken ad naweḍ ɣer 

yigmaḍ i nebɣa, nexdem tafelwit yebḍan ɣef 5 n texxamin deg-s : « ittewlen», « ih », « 

ala», « gar-asent», « Tamawt». Tafelwit-a, terza aselmad iman-is. 

 

 

 

 

« Action de regarder attentivement les phénomènes, les évènements, les êtres pour étudier, les 

surveiller, en tirer des conclusions» 
1 Larousse, tansa URL : www.larousse.fr/dictionnaire/français/obsérvation/55426, yemzar ass 

n 24 mayu 2021. 

 

Ittewlen  

 

Ih  

 

Ala 

 

 Gar- 
asent 

                                     

Tamawt  

aselmad ma yettara lwelha-s ɣer 

usentel n uḍris (assaɣ-is d idles d 
tmetti n unelmad) 

    

Amawal i yesseqdac uselmad i 
usegzi ila assaɣ d tmetti n 

unelmad. 

    

http://www.larousse.fr/dictionnaire/français/obsérvation/55426

                            Tafelwit uṭṭ1  n tannayt n uselmad 

Ittewlen i nextar deg tfelwit n tannayt nga-asen iswan-nsen : 

- Attwel 1 : Aselmad ma yettara lwelha-s ɣer usentel n uḍris (assaɣ-is d 

idles d tmetti n unelmad.), nextar attwel-a acku asentel n uḍris d afardis 

agejdan akken, inelmaden ad gzun aḍris. Iswi, ad nwali ma yella aḍris 

id-yewwi uselmad yesɛa assaɣ d yidles n unelmad, ma yettak-as azal i 

yidles n unelmad. 

- Attwel 2 : Amawal i yesseqdac uselmad i usegzi ila assaɣ d tmetti n 

unelmad. Iswi, ad nwali mi ara ad ɣɣren yinelmaden aḍris, ad affen 

awal ur tegzin ara, ma steqsayen ɣef unamek-is, daɣen ma yella 

aselmad yettak-asen-d anamek n wawal s tutlayt tayemmat kan, neɣ ula 

s tutlayin-nniḍen. 

- Attwel 3 : Ma yella yettak-asen-d tirmad i yinelmaden-is ɣef wayen 

yerzan idles-nsen. Iswi, ad nwali acu n tirmad i asen-d-yefka, tirmad-

nni ma zemrent ad snernint tizemmar n yinelmaden, acu n yiwellihen i 

yesseqdac akken ad gzun tirmad-nni. 

- Attwel 4 : Yettawi-d tugniwin, yerzan idles n yinelmaden. Iswi, ad 

nwali ma yella aselmad yettawi-d tugniwin icudden ɣer tmetti n 

unelmad, neɣ iseqdec kan tin yellan deg uḍris, ma isteqsay inelmaden 

ɣef usentel i ad d-sekkanay tugna. 

- Attwel 5 : Ma yettwelih-iten ad sqedcen ayen yerzan idles-nsen deg 

ufares s tira. Iswi, ad nwali iwellihen i asen-d-yefka ɣef ulaɣmu-nni, ma 

gzan-ten yinelmaden, ad nwali daɣen ma yella inelmaden sɛan 

timusniwin tezrayanin ɣef usentel-nni, ladɣa ayen yerzan timetti-nsen, d 

yidles-nsen. 

Ma yella yettak-asen-d tirmad i 

yinelmaden-is ɣef wayen yerzan 
idles-nsen 

    

Yettawi-d tugniwin yerzan idles 

n unelmad 
    

Ma yettwelih-iten ad sqedcen 

ayen yerzan idles-nsen deg 

ufares s tira. 

Ittewlen-a, i nextar qqnen srid ɣer usentel n tezrawt-nneɣ, tiririyin fell-asen ad 

ilin deg yixef n tesleḍt, ad nwali acu n yigemmaḍ i nessaweḍ. 

 Tasleḍt n yifuras n tira n yinelmaden n useggas wis kraḍ, aɣerbaz 

alemmas 

Deg tarrayt-a,  ad d-nejmeɛ ifuras n tira n yinelmaden, akken ad as-neg tasleḍt 

ɣef uttwel wis semmus : « ma yettwellih-iten ad sqedcen ayen yerzan idles-nsen deg 

ufares n tira.», akken ad nwali leqdic n yinelmaden ma gzan iwellihen n uselmad. S 

tarrayt-a ara naweḍ ɣer usidett n turda tis snat n tezrawt : inelmaden sɛan tazmert 

tadelsant deg yifuras-nsen n tira. 

4. Tarrayin n tesleḍt n yinefkan 

Akken ad nexdem tasleḍt i yinefkan i d-negmer, neḍfer tarrayin-a : 

4.1. Tasleḍt n yinefkan n tannayt deg tneɣrit  

Tannayt-nneɣ, tella-d ɣef yiwen n uselmad deg yiwet n tneɣrit, nexdem yiwet n 

tfelwit, s tarrayt-a ad nesleḍ ittewlen yellan deg tfelwit, syisen ara nessiweḍ ad nzer ma 

yella aselmad yettwellih inelmaden-is ar useqdec n yiferdisen idelsanen, ma yettak-as 

azal i yidles daxel n tneɣrit. S tarrayt-a ad nessiweḍ ad d-nessuffeɣ igemmaḍ i d-nufa 

akken ad nerr ɣef turda tamezwarut : aselmad yettwellih inelmaden-is ar useqdec n 

yiferdisen idelsanen deg yifuras n tira-nsen. 

 Tasleḍt n yifuras n tira n yinelmaden  

Deg tneɣrit n uswir wis kraḍ,  aɣerbaz alemmas, llan 27 n yinelmaden, gar-asen 

14 d tinelmadin, 13 d inelmaden. Deg tarrayt-a  ad negmer ifuras n tira n yinelmaden, ad 

d-neddem kra gar-asent, sin akkin ad nexdem tasleḍt ɣef yiḍrisen i d-uran, ad nwali ma 

sqedcen iferdisen d tmusniwin tidelsanin, nga asengel-a i yifuras n tira n yinelmaden : 

Af1, Af2,…  S tarrayt-a,  ad nessiweḍ ɣer yigemmaḍ ara d-yerren ɣef uttwel wis 

semmus : aselmad ma yettwellih-iten ad sqedcen ayen yerzan idles-nsen deg ufares n 

tira, d ussidett n turda tis snat : inelmaden sɛan tazmert tadelsant deg yifuras n tira-nsen. 

Taggrayt  

Ihi, deg uḥric-a nessegza-d iberdan akk ineḍfar deg tesnarrayt akken ad d-

negmar inefkan yerzan leqdic-nneɣ d tesleḍt-nsen, dɣen nmeslay-d ɣef tarrayin  ara 

nesseqdec akken ad naweḍ ɣer tiririt n taggara, ara yilin d tiririt ɣef ugnu n tezrawt. 

Taggrayt n yixef 

Deg sin n yiḥricen-a, nessaweḍ ad negmer timusniwin yerzan asentel n tezrawt-

nneɣ, akken neẓra deg uḥric amezwaru, nemmeslay-d ɣef tmiḍrant n yidles deg 

uselmed/almad s umata ( adeg n yidles deg tarrayin n uselmed, tixutert i yesɛa deg 

uselmed, d warraten d termad izemren ad sqedcen yiselmaden deg tneɣrit n tutlayin). 

Deg uḥric wis sin, newwi-d ameslay ɣef wamek i nefren, asentel, d wennar, d 

uswir n tezrawt-nneɣ, syin akkin newwi-d ameslay ɣef tarrayin i nextar i ugmar n 

yinefkan, syisen ad nessiweḍ ɣer  usiddett  n turdiwin n leqdic-nneɣ. S waya ad nɛeddi, 

ɣer yixef wis sin n  tezrawt-nneɣ, ideg ad tili tesleḍt n yinefkan i d-negmer. 

 

 

 



 

 

 

 

 

        Ixef ІІ 

Tasleḍt n 

yinefkan  

  



  Ixef ІІ                                                                                              Tasleḍt                                                                  

 

32 

 

Tazwert  

Deg yixef yezrin neẓra leqdicat d tmuɣliwin yesɛan assaɣ d usentel-nneɣ. Ixef-

a wis sin d tesleḍt, deg-s ad nexdem tasleḍt i yinefkan i d-negmer, iwakken ad d-nerr ɣef 

turdiwin n umahil-a, nebḍa-t ɣef sin n yiḥricen : 

Aḥric amezwaru, yerza tasleḍt n yinefkan i d-negmer deg tannayt i nexdem deg 

yiwen n uselmad deg tneɣrit n tmaziɣt aɣerbaz alemmas n uswir wis kraḍ, iwakken ad 

d-naf ma yella aselmad yettwellih inelmaden-is ɣer useqdec n yidles deg yifuras n tira. 

Aḥric wis sin, yerza tasleḍt n yifuras n tira n yinelmadenn yiwet n tneɣrit n 

uɣerbaz alemmas n uswir wis kraḍ, deg-s ad d-nessisen ifuras n yinelmaden, ad d-nekkes 

tiktiwin-nsen, ma sɛant assaɣ d yidles d tmetti-s. 



 

 

 

 

      Aḥric 1 

 Tasleḍt n yinefkan 

 n tannayt 

Tazwert  

Iwakken, ad nessiweḍ ad nessidet turda tamezwarut i d-nefka, aselmad 

yettwellih inelmaden-is ar usqdec n yiferdisen idelsanen deg yifuras n tira-nsen. Neḍfer 

tarrayt n tannayt i d-yellan deg yiwet n tneɣrit, nexdem yiwet n tfelwit n tannayt ɣef 

uselmad, syin akkin ad neg tasleḍt i yinefkan n tannayt. 

1. Tasleḍt n yinefkan n tannayt  

 

   Ittewlen 

 

 

Ih 

 

Ala  

 

Gar-asent 

 

   Tamawt  

 

Aselmad ma yettara lwelha-s 

ɣer usentel n uḍris (assaɣ-is d 

idles d tmetti n unelmad) 

 

+ 

  
 

Asentel n uḍris yesɛa assaɣ d yidles n 

unelmad (aḍris ɣef umagger n tefsut) 

imeslay ɣef umagger n tefsut deg 

temnaḍt-nsen, isegza-d amek i 

tettmaggaren (iselsa, učči, ccna,…)  

 

Amawal i yesseqdac uselmad i 
usegzi ila assaɣ d tmetti d 

yidles n unelmad. 

   

+/- 

 

Aselmad isseqdec amawal yesɛan 
assaɣ d tmetti n unelmad, imeslay s 

tantala n yinelmaden imi deg yiwet  

temnaḍt i zedɣen. 

Awalen ur gzin ara yettawi-d 

uselmad anamek-is s tutlayin-nniḍen. 

 

Ma yella yettak-asen-d tirmad 

i yinelmaden-is ɣef wayen 

yerzan idles-nsen. 

 

+ 

  

 

 

 

Yefka-asen-d afares n tira anda yal 

anelmad ad yessegzi amek 

ttmaggaren amenzu n tefsut  

 

Yettawi-d tugniwin yerzan 

idles n yinelmaden. 

+   
 

Aselmad yesseqdec tugna-nni i d-

yeddan deg uḍris, yefka-d isteqsiyen 

fell-as. 

Ma yettwellih-iten ad sqedcen 

ayen yerzan idles-nsen deg 

ufares n tira.  

+   
 

Yessuter uselmad i yinelmaden-is ad 

arun amek ttmaggaren tafsut, d acu d 

učči i sewwayen, iselsa-nsen, inzan, 

timucuha, isefra, ccna,… 

Tafelwit uṭṭ2 : tafelwit n tannayt n uselmad 

Iwakken, ad nesleḍ inefkan-a ilaq yal asefren ad t-nezrew iman-is, syin akkin 

ad naweḍ ɣer yigemmaḍ ad yessidten turda tamezwarut n leqdic-nneɣ. 

1.1. Asentel n uḍris  

Asentel n uḍris-a, d aselmad i t-id-yessumren, ulac-it deg udlisfus n uswir wis 

kraḍ, yettmeslay-d ɣef umagger n tefsut, amek ttmaggaren tafsut deg temnaḍt n 

Leqbayel, daɣen tella-d teywalt d yisteqsiyen gar-as d yinelmaden deg tneɣrit ɣef wacu 

xeddmen yixxamen-nsen, yal anelmad yefka-d tamuɣli-s, d tmusniwin-nsen Md : 

- As : « Amagger n tefsut yettili-d ass amenzu n meɣres, i kenwi melmi i 

tettmaggarem tafsut ? ». 

- An 1 : « Deg taddart-nneɣ nettmaggar tafsut ass n 28 furar.» 

- An 2 : « Nekni deg uxxam-nneɣ nxeddem imensi n umagger n tefsut ass n 21 

meɣres».  

- As : « Amek i d-yettili umagger n tefsut ɣur-wen ?» 

- An 3 : « Netteffeɣ ɣer lexla nettawi yid-nneɣ učči, nessufuɣ lmal, nettekkes-d 

tijeǧǧigin, netturar». 

- As : « D acu i d uččiyen i txedmem i umagger n tefsut». 

- An 4 :« Tsewway yemma seksu d uderyis d tmellalin tuftiyin d lesfenǧ». 

S teywalt-a, i yellan gar uselmad d yinelmaden-is ɣef usentel d tririyin-nsen, 

skanayen-d  akken asentel-a, i d-yewwi uselmad yesɛa assaɣ d yidles n unelmad, sɛan 

timusniwin fell-as, yeshel i tɣuri d ufham, acku yal anelmad yefka-d tamuɣli ɣef 

usfuggel n umenzu n tefsut, d ansay yellan deg temnaḍt-nsen. 

1.2. Amawal  

Imi nga tannayt-a, neẓra  aselmad-a yesseqdec amawal yesɛan assaɣ d tmetti d 

yidles n unelmad, yal ma ad yili wawal ur gzin ara yinelmaden, aselmad yessegzay-d, 

yettak-d anamek-is akken i d-as-qqaren deg temnaḍt-is, Md : 

- An 1 :« D acu i d anamek n wawal tibitest ?» 

- As : « Tibitest, d ayen imi neqqar nekkni deg Ukfadu libliṭ, neɣ s teɛrabt sselq». 

Daɣen aselmad yettak-d inumak n kra n wawalen s tutlayt taberranit am 

tefransist. Md :  

- An 2 :« A Massa ur fhimeɣ ara awal timmi.» 

- As : « Timmi d les sourcils s tefransist neɣ d leɛyun.» 

S imedyaten-a i d-nekkes seg teywalt i yellan gar uselmad d yinelmaden-is i nwala 

aselmad-a  isseqdec amawal yesɛan assaɣ d temnaḍt n unelmad, d awalen i sehlen i tegzi n 

uḍris, wid i d-yettuɣalen yal ass deg tudert n unelmad. Aselmad-a isemres awalen 

ibarraniyen akken ad gzun yinelmaden ugar. 

1.3 Tirmad  

Aselmad, ɣer taggara n temsirt-a yefka-asen-d tirmad, d afares n tira anda i d-yura 

kra n yiwellihen ara ḍfren yinelmaden, akken ad arun iḍrisen ɣef umagger n tefsut deg 

temnaḍt-nsen Md :  

- As : « Arum-d aḍris, yal yiwen deg-wen ad isegzi amagger n tefsut deg temnaḍt-is, 

s useqdec n yiferdisen idelsanen, am yinzan, isefra, tinfaliyin, ccna, iselsa, d učči i 

ttnawalen ass-nni,…» 

Alaɣmu-a, i d-yefka uselmad yesɛa assaɣ d temsirt i yexdem deg tneɣrit, d ayen 

izemren akk yinelmaden ad t-id-xedmen, d alaɣmu isehlen acku d ayen yerzan timetti-

nsen, s umata d ansay yellan deg tgemmi taqbaylit. 

1.4 Tugniwin  

Ayen yerzan tugniwin, aselmad-a yesseqdec tugna i d-yeddan deg uḍris-nni s 

iselḥa tamsirt-nni, uqbel ad ɣren aḍris yinelmaden yefka-asen-d isteqsiyen ɣef tugna-nni, 

Md : 

- As : « Muqqlet tugna-a, d acu i tegzam deg-s ?» 

- An1 : « Lxalat n taddart akk s yiselsa n Leqbayel deg lexla.» 

- An2 : « Lxalat s yiselsa n Leqbayel deg lexla tteksent-d tijeǧǧigin.» 

- As : « Ɣef wanwa asentel i d-tewwi tugna-a.» 

- An3 : « Tugna-a teskanay-d amagger n umenzu n tefsut deg temnaḍt n Leqbayel.» 

Aselmad, ur d-imeslay ara mliḥ ɣef tugna i yellan deg uḍris yefka-d kan sin n 

yisteqsiyen-a. Maca, tugna-a teshel ɣef yinelmaden ad gzun asentel i ɣef d-tewwi, acku d ayen 

issnen yakkan yinelmaden yerza, ansay yettilin deg tmetti-nsen, n  Leqbayel s umata. 

Tasemlilt  

Imi, nga tasleḍt i yinefkan n tannayt n tfelwit n uselmad, akken ad nwali ma 

yella aselmad-a yettwellih  inelmaden-is, ɣer useqdec n yiferdisen idelsanen, ma 

yettmeslay-asen-d ɣef tmetti-nsen. Nufa-d, aselmad-a yewwi-d aḍris iqqnen ɣer yidles n 

yinelmaden, syes i yselḥa tamsirt i neḥder, immeslay-d ugar fell-as, yefka tagnit i yal 

anelmad ad d-yefk tamuɣli-s ɣef usentel n uḍris, d wamek yettili umagger n tefsut ɣur-

sen. Dɣa llan wawalen ur gzin ara yinelmaden deg uḍris-nni , isegza-d s tantala i 

ttmeslayen yinelmaden n temnaḍt-nni, yefka-d inumak-nsen s tutlayin-nniḍen, akken ad 

asen-issishel tigzi n uḍris, imi qrib ad temmed temsirt, yefka-asen-d yiwen n ulaɣmu i 

yellan d afares n tira anda i iwellah inelmaden ad sqedcen iferdisen idelsanen icudden 

ɣer tmetti taqbaylit : inzan, isefra,…  

 Taggrayt  

Seld tannayt i nga ɣef uselmad n uɣerbaz alemmas n uswir wis kraḍ, ilmend n 

yittewlen i d-nefren deg tfelwit n tannayt-a, nufa d akken aselmad immeslay-d, isegza-d 

ugar inelmaden ɣef usentel-a, iseqdec tarrayt yelhan i usiweḍ timusniwin tidelsanin, 

nufa yettwellih inelmaden ar useqdec n yiferdisen idelsanen deg yifuras-nsen n tira. 

Tura, ad nɛeddi ɣer uḥric wis sin n tesleḍt « Tasleḍt n yifuras n tira n 

yinelmaden» akken ad naweḍ ɣer usidett n turda tis snat n leqdic-nneɣ. 

 



 

 

 

 

Aḥric 2 

Tasleḍt n yifuras n 

tira n yinelmaden. 

Tazwert  

Deg uḥric wis sin n tesleḍt, ad neg tasleḍt i yifuras n tira n yinelmaden i d-negmer. 

Iwakken ad naweḍ ɣer usidett n turda tis snat deg tezrawt-nneɣ, inelmaden sɛan tazmert 

tadelsant deg yifuras n tira-nsen. Mi d-negmer ifuras n yinelmaden, nextar 10 seg-sent (gar 

tlemmasin, d t-id yelhan). Akken ad d-nerr ɣef turda-a, nessumer-d imniren idelsanen ad 

aɣ-ɛiwnen ad d-nekkes tiktiwin n yal afares, s yis-sen ad nwali inelmaden-a ma sɛan 

tazmert tadelsant. 

1. Tasleḍt n yifuras n tira n yinelmaden 

Akken, ad nessiweḍ ad d-nerr ɣef turda tis snat, nga tafelwit-a : 

     Imniren idelsanen Ifuras n tira 

Azemz n usfuggel Af1, af2, af4, af8, af9, af10 

 

Učči  

Af1, af2, af3, af4, af5, af6, af7, 

Af8, af9, af10 

Inzan  Af2, af6 

Ccna  Af3, af7, af9 

Tafellaḥt Af1, af6. 

Iselsa  Af9  

Tufɣa ɣer lexla Af5, af6, af8, af9, af10 

Adaryis d tezmert  Af3, af5, af10 

Tinfaliyin  Af2, af4 

 

Leqdic n tlawin 

Af1, af2, af3, af6, af7, af8, af9, 

Af10,  

 

Azal-is ɣer Leqbayel  Af1, af2, af3, af4, af5, af6 

 

Arrac imecṭaḥ  

Af1, af2, af3, af6, af7, af8, af9, 

Af10, 

Tamacahut n uderyis Af3, af4 

     Tafelwit uṭṭ3 Imniren idelsanen  

Deg yifuras n tira n yinelmaden, ad nekkes tiktiwin-nsen, d tmusniwin i sqedcen akken, ad 

nwali ma sɛan tazmert tadelsant deg yifuras-nsen. 

Afares 1 

Tikti tamatut 

- Amenzu n tefsut, yesɛa azal ameqqran ɣer Yimaziɣen. 

Tiktiwin taddayin  

- Amagger n tefsut, yettili deg 1 Meɣres. 

- Lferḥ n yifellaḥen, imi kfan wussan ugeffur, d yideflawen. 

- Lxalat, ttruḥunt ɣer lexla, ad d-kksent taɣdiwt, d yibawen. 

- Arrac ttezzin ɣef yixxamen znuzan aderyis. 

- Tawacult, ttemlilen-d, ttetten deg yiwet n tbeqsit (ljefna) seksu d 

uderyis d tmellalin tuftiyin. 

- « win iḥercen yečča, ma d win isetḥan ajerbi d ilem» 

Deg ufares-a, anelmad isegza-d amek i ttmaggaren amenzu n tefsut, deg tmurt n 

Leqbayel s umata. Akken i yesseqdec kra n yimniren idelsanen, yudder-d azemz n usfuggel-

ines akken i d-yenna yettili deg umenzun Meɣres, dɣa ma nerra lwelha-nneɣ, tugett n leqbayel 

sfuggulen-t deg 28 Furar neɣ 29, neɣ deg umenzu n Meɣres, acku deg leḥsab n tfellaḥt n 

Leqbayel, izemzen-a d ussan imezwura n tefsut. Imeslay-d, ɣef wučči i ttnawalen, seksu d 

uderyis, anwel n seksu ass-nni yettemgirid ɣef win yal ass, acku yettili usewwi-ines s 

tmellalin tuftiyin, d tɣediwt,d yibawen id-kksent tlawin deg lexla, mačči s ukesum i 

yettwaxdam, dɣa učči-a d win ixedment temnaḍin n leqbayel s umata. Deg umenzu tefsut, 

ifellaḥen ferḥen, acku d lawan ad xedmen igran-nsen, d lawan n lɣella, ttruḥun ɣer lexla ad 

sfuɣen lmal d tisita i sɛan. Ma nmuqqel aya, seg zik yella deg tigemmi taqbaylit, ifellaḥen 

fekkan azal i wakal-nsen, berzen igran-nsen, tteẓẓun akken ad awin lɣella, deg wansay-a,  ula 

d arrac imecṭaḥ ferḥen, tturaren, ttruḥun znuzayen aderyis, wid i yuɣen ttakken-asen-d 

tiẓidanin am tazart, tiyni (ttmar)…, deg tefsut ttemlilen-t twaculin, s zzhu, d lferḥ, tesddakkal-

iten yiwet n tɣerɣert, deg tegnit-a tameɣart n uxxam tettefraq timellalin i yal yiwen, daɣen 

tettales-d amek i ttidiren zik. Ayen, ijebden tamuɣli-nneɣ ugar, d inzi-a : « win iḥercen yečča, 

ma d win isetḥan ajerbi d ilem» inzi-a, qqarent ama ad d-zzin wat zik ar wučči, acku zik deg 

temnaḍt n Leqbayel akken ad d-newlen, neɣ ad sɛun tagella deg uxxam, yessefk ad xedmen 

igran-nsen, neɣ ad zenzen taɣawsa ama d lmal, d tisita, d zzit n uzemmur,… ihi inzi-a iqqen s 

waṭas ɣer tmetti n Leqbayel. 

Deg ufares-a, nufa-d anelmad iseqdec imniren idlesmettiyen, qqnen meliḥ ɣer tmetti 

taqbaylit ama zik, neɣ tura. Yefka-d, azal i yesɛa umenzu n tefsut deg temnaḍt n leqbayel ama 

deg tfellaḥt, neɣ, ɣer twacult. 

Afares2 

Tikti tamatut  

- Amagger n tefsut yettemgirid seg temnaḍt ɣer tayeḍ. 

Tiktiwin taddayin 

- Anwel n uderyis d seksu s 7 n yisufar 

- Asewwi n teɣrifin 

- «Amagger n tefsut xeddmen-t akken ad teǧǧuǧeg tudert-nsen am 

uǧǧuǧeg n yijeǧǧigen.» 

Deg ufares-a, anelmad imeslay-d ɣef umagger n tefsut deg temnaḍt-nsen, 

isegza-d amek i ttnawalen seksu d uderyis. Leqdic-a, d tulawin it-ixeddmen, 

ttaddament-d taccuyt tameqqrant, serkament aman, rnunt iẓuran n uderyis, d tmellalin 

ad rekment d waman-nni, syin akkin ad ddment aseksut ad zewrent 7 n yisufar, maca 

anelmad ur t-id-yuddir ara, dɣa 7 n yisufar-a ttemgiriden seg temnaḍt ɣer tayeḍ llan wid 

ixedmen leḥwal iqquranen ( lḥemmez, lɛeds, ibawen iqquranen, tajelbant, akbal, lubyan 

m leɛyun, tumaṭṭic taqqurant) sin akkin ad rnun leḥwal-nniḍen am teɣdiwt, lbaṭṭaṭa, 

lebsel,zrudiya, sin akkin ad rnun seksu. Ɣef wanect-a, id-as-semman seksu s 7 n yisufar. 

Maca anelmad-a, yenna-d deg taddart-nneɣ tulawin sewwayent tiɣrifin, acku ama ad 

ruḥen ɣer lexla ad tferqen i yimecṭaḥ d tulawin i yeddan. Ar taggar n ufares-is, iseqdec 

yiwet n tenfalit «Amagar n tefsut xeddment akken ad teǧǧuǧeg tudert-nsen am uǧǧuǧeg 

n yijeǧǧigen» ayen negza deg tenfalit-a, d akken ama ad yawweḍ umenzu n tefsut 

imdanen ferḥen, ttefɣen ɣer lexla ad kksen ijeǧǧigen, ttemlilen yimdanen wagar-asen. 

Deg ufares-a, ixuss usegzi ɣef umagger n umenzu n tefsut, ur iseqdec ara aṭas n 

yimniren idelsanen, imeslay-d s waṭas ɣef unwel n wuččiyen ixeddmen deg temnaḍt-

nsen, maca timusniwin d tiktiwin i d-yura qqnent ɣer yidles-is. 

Afares 3 

Tikti tamatut  

- Amagger n tefsut, d ansya i yettwasnen seg zik deg tmurt n Leqbayel. 

Tiktiwin taddayin 

- Amagger n tefsut yettili deg Meɣres, acku imir i yella yimɣi n uderyis. 

- Ccna d zzhu. 

- Ddwa i tezmert 

- « zik, yella yiwen n urgaz yuḍen aṭṭan yessawaḍ ɣer lmut, kkes-d 

amejjay ur tewwin ara, yerna ur as-d-uffin ara ddwa, ar imi d yiwen 

wass yiwen n urgaz yewwi-as-d imɣi-a imi nsemma aderyis, yečča-t, 

yeḥla. Dɣa ǧǧan-d tanfalit-a “yedder-yes“» 

- Anwel deg umenzu n tefsut yemgarad seg temnaḍt ar tayeḍ. 

Anelmad, isegza-d akken iwata, iseqdec iferdisen idelsanen yelhan s waṭas. 

Nufa-d imeslay-d iwacu deg wayyur n Meɣres i yettili umenzu n tefsut, akken id-yenna, 

deg lawan-nni i yettili yimɣi n uderyis deg lexla. Yefka-d azal i yesɛa deg tmetti 

taqbaylit, d akken, seg zik ansay-a ttmagarent leqbayel s zzhu d lferḥ d ccna, acku d ass 

tettemlili tasa d way turrew. Deg tama-nniḍen, imɣi-a yelha meliḥ i tezmert n umdan, 

akkin id-yulles tamacahut tamecṭṭuḥt ɣef wamek yuɣal yettwassen deg tmetti n 

leqbayel, acku zik ulac imejjayen deg tmurt leqbayel, dɣa imdanen ttedawin aṭṭanen s 

yimɣan yellan deg lexla. Aferdis-a icudd s waṭas ɣer tmetti d yidles n unelmad. Imeslay-

d ɣef unwel yettilin deg temnaḍt-nsen, seksu d uderyis, yudder-s leḥwal i d-as-xeddmen 

(taɣdiwt, ibawen, tumaṭṭic, lebsel, zrudiya, lḥemmez) ama ad yeww rnun-as zbib, 

xedment daxel n ujerbi ttezzin-as s tmellalin i yewwan deg waman n uẓar uderyis. 

Daɣen imeslay-d ɣef temnaḍin-nniḍen, anwel ɣur-sen d aɣrum n leḥwal (lebsel, 

tumaṭṭic, ticcert, ifelfel,..)  

Deg ufares-a, lhant mliḥ tikitiwn d tmusniwin n unelmad-a, yewwi-d aṭas n 

yisallen ɣef umenzu n tefsut, iseqdec imniren icudden srid ɣer tmetti taqbaylit. 

Anelmad-a yefka-s azal meliḥ i yidles-is, yemmeslay-d ula ɣef wayen yemgaraden ɣef 

temnaḍt-is.  

 

 



     Ixef ІІ                               Aḥric2 tasleḍt n yifuras n tira n yinelmaden                            

43 

 

Afares 4 

Tikti tamatut  

- Amagger n tefsut, sfuggulent deg 28 furar, ar ama 1 Meɣres. 

Tiktiwin taddayin 

- Amagger n tefsut yettili s unwel n seksu d uderyis s 7 n yisufar. 

- Imɣi n uderyis d ddwa i tezmert. 

Anelmad, deg tifart-is imeslay-d ɣef wamek yettili umagger n tefsut deg 

taddart-nsen. Ayen ijebden tamuɣli-nneɣ deg tazwara n tɣuri n ufares n unelmad, yenna-

d ɣur-nneɣ ansayen n yimaziɣen sɛan azal meliḥ. Anelmad-a, iseqdec kraḍ n yimniren 

idelsanen, anda id-yudder azemz n usefuggel n umenzu n tefsut, s umata timnaḍin n 

leqbayel sufuggulen-t deg wussan-a (28 Furar ar 1 Meɣres). Sin akkin imeslay-d, ɣef 

unwel ixeddmen, yenna-d amenzu n tefsut yettwassen s seksu d uderyis  d 7 n yisufar 

am lḥemmez, taɣdiwt, ibawen, zbib. Ar taggara, yenna-d dakken, aderyis yelha meliḥ 

iwaṭṭanen. 

Afares-a, xussen-t tiktiwin, maca ad d-naf iseqdec kra n yiferdisen i yeqqnen 

ɣer tmetti-s, d tudert-is  yal. 

Afares 5 

Tikti tamatut 

- Leqbayel, yal aseggas ttmaggaren tafsut. 

Tiktiwin taddayin 

- Amenzu n tefsut, d tameɣra deg temnaḍt n leqbayel. 

- Xeddmen, seksu d uderyis. 

- Leqdic n tlawin (aftal n seksu,..) 

- Ttemlilen-d akk iɛeggallen n uxxam. 

Akken, i nwala deg ufares-a anelmad, inna-d amenzu n tefsut yesɛa azal 

agejdan deg tmetti taqbaylit, isrews-it ar tmeɣra, ass-nni ferḥen akk yimdanen, acku 

tekfa tegrest, d lawan ad fɣen ɣer yigran-nsen, ad kksen ijeǧǧigen. Imeslay-d ɣef leqdic 

n tlawin, d akken ttekkarent zik, ttruḥunt ɣer lexla, ttawint-d taɣdiwt, ibawen, tajilebant, 

ama ad uɣalent serkament aman rnunt aẓar n uderyis-nni, d tmellalin, sin akkin ad 

xedment leḥwal ar useksut ad ffuren, sin akkin ad fetlent seksu, ama ad ffuren leḥwal ad 

rnunt seksu. Ama ad yeww xedment daxel n ljefna, at taddart ttetten lwaḥid. 

Deg ufares-a, ur yemgarad ara  meliḥ ɣef tmusniwin n yifuras i yezrin, yefka-d 

azal n umenzu n tefsut deg temnaḍt n leqbayel, iserwes-it ar tmaɣra, imeslay-d ɣef 

wamek i ttnawalent tlawin seksu d uderyis, maca timusniwin-is, d tmuɣliwin-is cuddent 

ɣer tmetti-s. 

Afares 6 

Tikti tamatut 

- Amenzu n tefsut, d ansay s wazal-is ɣer leqbayel. 

Tiktiwin taddayin 

- Ifellaḥen farḥen 

- Arrac ttekksen ijeǧǧigen 

- Anwel n uderyis 

- « win yeččan yečča, ma ulac tarbut tekkes» 

Deg ufares-a, anelmad, imeslay-d ɣef wazal n umenzu n tefsut deg tigemmi taqbaylit, 

d ansay i sfuggulen seg zik, ttnawalen seksu d uderyis, ttemlilent-d twaculin wagar-asent, deg 

tegnit n lferḥ, ifellaḥen, ama ad tekcem tefsut ferḥen, acku d lawan ad xedmen igran-nsen, ad 

kksen lɣella ixedmen, ttaffen amɛic i lmal-nsen. Ayen yelhan meliḥ deg ufares-a, anelmad 

iseqdec inzi i yellan seg zik deg tmetti taqbaylit, d ayen ur ijellun ara acku wwint-id deg kra n 

tegnit, negza deg yinzi-a, ama ad rres tgella ɣer ṭṭabla, ttemlilen-d at wexxam ttetten lwaḥid s 

unecrḥ, d zzhu yal yiwen s wamur-is, anect-a yettuɣal ɣer yidles n leqbayel, acku zik ama ad 

irres wučči, amɣar n uxxam iseddakkal-d akk terwa-s ad eččen lwaḥid, acku zik txuss tgella, 

dɣa win yeččan deg teswiɛt-nni yeččan ma ulac ur d yegri kra, ɣef waya id-ǧǧan inzi-a. 

Anelmad-a, ɣas ur d imeslay ara aṭas ɣef usentel-a, maca yewwi-d timusniwin 

icudden ɣer tmetti taqbaylit s umata. 

Afares 7  

Tikti tamatut 

- Asfuggel n tefsut, yettili deg 12 yebrir 

Tiktiwin taddayin 

- Asuffeɣ n wučči ɣer lljamaɛ 

- Nettnawal seksu d uderyis, d teɣrifin 

- Ccennun wagar-asen 

Deg ufares-a, anelmad iseqdec iferdisen icudden ɣer tmetti-s, am wazemz id- 

yudder, sfuggulen-t at taddart, d tafeska i xedmen, tulawin ad kkrent zik ad newlent lwaḥid 

agraw ad ixdem seksu d uderyis ad sqecrent leḥwal am tɣediwt, lebsel,.., ad fetlent seksu, 

agraw swayent tiɣrifin, yenna-d ama ad fakkent tlawin leqdic-nsent, ad txedment ar daxel n 

ujerbi ameqqran, sufella timellalin d zbib, syin akkin ad ruḥen ilmeẓyen ad tawin ɣer 

lljamaɛ ad ččen lwahid, anect-a yella seg zik deg tmetti taqbaylit, ama d ansay, neɣ d 

tamaɣra suffuɣen seksu , akken win id-iɛeddan ad yečč amur-is, akken ad idum lferḥ deg 

taddart. Ama ad kfun učči, ttefɣent tlawin ɣer lexla, ttekksent-d ijeǧǧigen, ttawint-d 

icewwiqen, ttettunt lehmum, acku zik tulawin deg tmetti taqbaylit, ama ad d-mlilent deg 

tala, neɣ deg lexla, ttalset-d iɣeblan i sɛant s yicewwiqen-a. ar tura, aferdis-a yella deg 

tigemmi taqbaylit. 

Deg ufares n unelmad-a, yewwi-d amnir icudden ɣer tmetti taqbaylit s waṭas, d 

ccna, akken id-nenna zik tcewwiqent tlawin , akken ad alsent iɣeblan n tudert. Anelmad-a 

yefka-d timusniwin-nniḍen, d usqdec n yiferdisen idlesmettiyen icudden ɣer temnaḍt-is, 

maca ma nruḥ ɣer tmurt n leqbayel nettaf laɛwayed-a, ur jellint ara. 

Afares 8 

Tikti tamatut 

- Amenzu n tefsut, d ansay ur ijellun ara ɣer leqbayel. 

Tiktiwin taddayin  

- Asfuggel n tefsut yettili deg 28 Furar ama d 21 Meɣres. 

- Anwel seksu d uderyis d berkukes. 

- Tulawin ttefɣent ɣer lexla. 

Deg uḍris n unelmad-a, isegza-d amek i yettili umagger n tefsut deg temnaḍt-nsen, 

inna-d d akken ansay-a ur ijellu ara deg tmetti taqbaylit, yal aseggas nettmagger-it s lferḥ d 

zzhu. Azemz n usfuggel ɣur-sen, yettili seg 28 Furar ama d 21 Meɣres, maca leqbayel s 

umata sfuggulent deg wussan imenza n tefsut (leḥsab imaziɣen). Tefka-d učči i ttnawalen, 

tenna-d ass-nni tulawin n taddart ttnawalent seksu d uderyis, d berkukes, ama ad yew ttawit 

yid-sent aɛwin ɣer lexla, ttemlilen-d akk at taddart ttetten lwaḥid, sin akkin ttekksent-d 

ijeǧǧigen, ccennunt. 

Afares n unelmad-a, nufa d akken ansay-a yesɛa azal deg tmetti taqbaylit, 

ttemaggarent yal aseggas s zzhu, d unwel n wuččiyen yemgaraden, d tagnit anda ttemlilen 

yimdanen. Maca, anelmad yewwi-d timusniwin, yefka-d timuɣliwin-is tidelsanin, ayen id-

yura iqqen ɣer tmetti-s, d tilawt-is. 

Afares 9 

Tikti tamatut 

- Asfuggel n tefsut deg taddart yettili ass n 11 Meɣres. 

Tiktiwin taddayin 

- Ttemlilen akk wat taddart deg lexla. 

- Iselsa n leqbayel. 

- Ccna, «Tafsut, tafsut ad neǧǧuǧǧeg am tefsut, ad nettnerni ama tagut» 

- Anwel seksu d uderyis. 

Anelmad, isegza-d asfuggel n umenzu n tefsut deg taddart-nsen, akken tasebḥit 

tulawin, ttheyint seksu d uderyis d tmellalin, syin  akkin nettruḥu ɣer lexla am umecṭṭuḥ, am 

umeqqran.  Tulawin d tullas s yiselsa n leqbayel (tiqendyar, lfeṭṭa,..) irgazen ( ibrennyas,…), 

zik deg tigemmi n leqbayel, d tagnit n zwaǧ n yilmezyen, tin as-d-iɛejben ad icyeɛ yemma-s 

as-d-xdeb. Deg ubrid ar lexla, tulawin ccennunt Tafsut, tafsut ad neǧǧuǧǧeg am tefsut, ad 

nettnerni ama tagut. Ayen i d-negza deg tenfalit-a, deg tefsut kulec yeǧǧuǧǧeg am yimɣan, 

am yisekla, ula d imdanen ttemlilen wagar-asen, ttefɣen ɣer yigran-nsen, kfan wussan n 

tegrest. 

Anelmad, irna-d sin n yiferdisen idelsanen deg ufares-is. Iselsa d ccna i ttawin deg 

ubrid ɣer lexla. Dɣa anect-a yeqqen srid ɣer tmetti taqbaylit, d ansay yesɛan azal deg  tigemmi 

taqbaylit. Tiktiwin n unelmad-a, mgaradent ɣef yifuras i yezrin, acku imeslay-d ɣef yiselsa n 

leqbayel d ccna i ttawin deg ubrid n lexla.  

Afares 10 

Tikti tamatut 

- Amenzu n tefsut yettili-d, ass mi ara ad kfun wussan n tegrest, icudden ɣer 

wazemz n tfellaḥt. 

Tiktiwin taddayin 

- Amagger n tefsut yettemgirid seg temnaḍt ɣer tayeḍ. 

- Lmal d tisita. 

- Anwel n seksu d uderyis, d lexfaf. 

- Arrac imecṭṭaḥ, ttekksen-d tijeǧǧigin, ttqeliben leɛcuc n tsekkrin. 

- aderyis d ddwa i tezmert n tlawin. 

Afares n unelmad-a, yelha s waṭas, isegza-d akken ilaq amagger n tefsut deg 

temnaḍt-nsen. Ayen ijebden tamuɣli-nneɣ ugar deg ufares-is,  yenna-d at zik, neɣ imɣaren 

ur ssinen ara ad ḥesben ussan, dɣa ttissinen izemzen n wayyuren s tegnawt, neɣ s leḥsab n 

tfellaḥt n yimaziɣen. Tulawin, ttekkart zik, ttruḥunt ad awint taɣdiwt, d yibawen deg 

tebḥirin-nsent, sin akkin ad fkent amɛic i tsita, ma d lmal amecṭṭuḥ, ttawin-ten yirgazen ɣer 

lexla, ad ksen. Učči d seksu d uderyis i nxeddem s 7 n leḥwal taɣdiwt, ibawen, lḥemmez, 

zrudiya, ajelban, lebsel. Mi ara d-yeww xedment daxel n ljefna seddukkulen, seksu, d 

leḥwal sufella srusun timellalin. ɛerkent lexfaf (lesfenj), tteksent-d cwit deg urekti-nni, 

xedment i umnar n tewwurt akken, ad ifreḥ uɛessas n uxxam, aferdis-a nufa-t deg uafres n 

unelmad-a kan, maca yal tamenaḍt deg tmurt n leqbayel acu n leɛwayed s i ttamnen, ayen i 

d-ijebden tamuɣli-nneɣ meliḥ, mi ara ad ffɣen imecṭṭaḥ ɣer lexla ad kksen tijeǧǧigin, 

ttqeliben leɛcuc n tsekrin, ayen yebɣa ad d-yinni s tenfalit-a, deg umenzu n wayyur n 

Meɣres, teskrin ttarwent tamellalt tamenzut deg lexla, dɣa aya d urar i warrac imecṭṭaḥ, 

win i d-yufan lɛec amenzu netta iḥercen. Ar taggara n ufares-is tesseqdec amnir-nniḍen d 

akken aderyis, yelha meliḥ i tezmert n tlawin (lɛadda, tarawt,…). 

Ihi, deg ufares-a anelmad iseqdec imniren idelsanen i yeqqnen srid ɣer temnaḍt-is, 

d tudert-is n yal, isegza-d asentel-a s tiktiwin d tmusniwin igerrzen, yerra lwelha-s ɣer 

waṭas n tɣawsiwin. 

Tasemlilt 

Deg tesleḍt i nga i 10 (Mraw)  yifuras n tira n yinelmaden, n uswir wis kraḍ aɣerbaz 

alemmas i d-negmer deg tneɣrit n tmaziɣt, nufa-d inelmaden segzan-d amenzu n tefsut, akken 

iwata yal yiwen s tiktiwin-is, d tmusniwin-is yemgaraden. Ayen ijebden tamuɣli-nneɣ deg 

yifuras-a, d akken inelmaden imi d asentel icudden ɣer tmetti-nsen, d yidles-nsen, uran-d s 

iḥulfan, sqedcen iferdisen idlesmettiyen i yeqqnen srid ɣer tigemmi taqbaylit. Deg yifuras-a, 

yal anelmad iseqdec imniren idelsanen icudden ɣer tmetti-is, d yidles-is amedya : (učči, iselsa, 

azemz n usfuggel, tinufa n uderyis,…) d (yinzan, tinfaliyin, tamacahut, ccna,..) 

Inelmaden, ɣas ttidiren deg yiwet n tɣiwant maca, nufa-d amgired n usfuggel n 

wansay-a, s usqdec n kra yimniren i yeqqnen ar taddart i yettili unelmad, akken id nufa deg 

ufares wis 10 amedya : (Aqleb n leɛcuc n tsekkrin, asrussu n urekti n lexfaf deg umnar n 

tewwurt i uɛessas n uxxam). Maca, ayen yelhan deg yifuras n tira-a n yinelmaden, uran-d s 

tektiwin d tmusniwin yelhan meliḥ i tɣuri, yal yiwen yewwi-d amaynut sɣur-s. 

Ɣer taggara, tirmad tidelsanin Am (ufares n tira,..) yesɛa tixutert tagejdant i usnerni n 

tizemmar n yinelmaden ama tidelsanin (inzan, timucuha,…), ula d tazmert tasnilsant (Ccbaḥa 

n wawalen,…). 

Taggrayt  

Ɣer taggara n uḥric-a, n tesledṭ n yifuras n tira n yinelmaden, nessaweḍ ad negzu 

inelmaden, sɛan tiktiwin d tmusniwin igerrzen ɣef tmetti d yidles-nsen, acku yal anelmad 

yewwi-d amaynut deg ufares-is, sqedcen iferdisen idlesmettiyen icudden ɣer tgemmi 

taqbaylit, ayen i nwala inelmaden fkan azal i yidles-nsen. 

Taggrayt n yixef  

Ɣer taggara n yixef-a, nessaweḍ nga tasleḍt i tfelwit n tannayt i nexdem deg tneɣrit n 

uswir wis kraḍ aɣerbaz alemmas, anda i nwala d akken aselmad isegza-d, imeslay-d ɣef uḍris 

i d-yewwi yid-s, imeslay-d ɣef usentel-is ugar, acku icudd ɣer tmetti d yidles n yinelmaden, 

yefka-asen-d tagnit ad meslayen ɣef usfuggel n tefsut deg temnaḍt-nsen,  yal yiwen acu id-

yefka tikti, maca ayen ixuṣṣen deg tarrayt n uselmad asegzi n wawalen yellan deg uḍris 

isegza-tt-id s tutlayt Tafranṣiṣt ugar, syin akkin isegza-d s tutlayt tayemmat, maca anect-a ur 

igerrez ara deg tneɣrit n tmaziɣt, yewwi-d ad yili usegzi s tutlayt tayemmat syin akkin ad yefk 

anamek-is s tutlayt-nniḍen, maca ayen yerzan tirmad aselmad iwellah inelmaden-is ar useqdec 

n kra n yiferdisen idelsanen : inzan, tinfaliyin, timucuha,… s waka i nessaweḍ ɣer taggara n 

uḥric amezwaru. 

Deg uḥric wis sin n tesleḍt, nessaweḍ nga tasleḍt i yifuras n tira n yinelmaden i d-

negmer deg tneɣrit n uswir wis kraḍ aɣerbaz alemmas. Akken i nwala inelmaden uran-d, 

fkan-d tiktiwin d tmusniwin i yelhan ɣef usentel n yifuras-nsen “ amagger n tefsut“, yal 

anelmad s yiḥulfan-is ɣef yidles-is, segzan-d s usqdec n yimniren icudden srid ɣer tigemmi 

taqbaylit. ɣer taggara inelmaden sqedcen iwellihen i asen-d-yefka uselmad. 

 

 



 

 

 

 

     

Taggrayt 

TAGGRAYT TAMATUT 

Leqdic n tezrawt-nneɣ yerza tazmert tadelsant deg uselmed-almad n tutlayt n tmaziɣt 

deg uɣerbaz alemmas, deg-s nettnadi ɣef wadeg n yidles deg uselmed-almad d wazal i d-as-

fkan yiselmaden d yinelmaden, ma seqdacen ayen ttidiren d wayen ssnen deg berra, ma 

sexdamen-t deg wennar n ulmud, ɣef waya i d-nefka asteqsi-a agejdan deg tezrawt-nneɣ : 

• Ma yella tettbin-d tezmert tadelsant deg yifuras n tira n yinelmaden ? 

I wakken ad naweḍ ɣer tiririt n usteqsi agejdan, nefka-d snat n turdiwin-a : 

• Aselmad yettwellih inelmaden-is ɣer useqdec n yiferdisen idelsanen deg 

yifuras-nsen n tira. 

• Inelmaden sɛan tazmert tadelsant i d-yettbinen deg yifuras-nsen n tira. 

Leqdic-a yuddes ɣef sin n yixfawen, amezwaru nebḍa-t ɣef sin n yiḥricen. Win n 

teẓri ideg d-newwi awal ɣef tmiḍrant n yidles deg tarrayin n uselmed d wadeg-is deg 

uselmed-almad, nerna nemmeslay-d ɣef wassaɣ i yellan gar tutlayt d yidles, d yinekmaren 

yemgaraden n tezmert tadelsant deg uselmed-almad d tirmad tisensegmiyin d warraten i 

uselmed n yidles. Ilmend n wayen i d-nebder akk ɣef ti, d yimahilen d leqdicat i xedmen 

yimusnawen d yimnadiyen nufa-d qnen tutlayt ɣer yidles, daɣen almad-is yettafar-it-id ulmad 

n yidles. 

Deg uḥric wis sin d tasnarrayt, nexdem tannayt deg tneɣrit ɣef uselmad akked tesleḍt 

n yifuras n tira n yinelmaden n uswir wis kraḍ aɣerbaz alemmas, imi d tarrayt ara aɣ-

yessawḍen ɣer tririt ɣef turdiwin yezrin. 

Deg yixef n tesleḍt nexdem tasleḍt i yinefkan n tannayt deg tneɣrit ɣef uselmad, 

nufa-d aselmad d win yefkan azal i yidles, s yin nexdem tasleḍt i yifuras n tira n yinelmaden, 

nessufeɣ-d tiktiwin n yinelmaden, akken ad nwali ma seqdacen iferdisen idlesmettiyen nufa-d 

tuget n yinelmaden seqdacen-ten. S wakka nessaweḍ ad d-naf tiririt i turdiwin-nneɣ : 

- Tiririt n turda tamezwarut « Aselmad yettwellih inelmaden-is ar useqdec n 

yiferdisen idelsanen deg yifuras-nsen n tira. », nufa-d d akken aselmad 

yettwellih inelmaden-is ar useqdec n yidles, yerna yefka-as azal i yidles deg 

tneɣrit, imi nga tannayt-a, nessaweḍ ɣer yigemmaḍ yelhan, nufa aselmad 

immeslay-d, isegza-d ugar inelmaden-is ɣef usentel i nefren (Amagger n 

tefsut), yefka-asen tagnit n ubeddel n tmuɣliwin, imedyaten, iwelllihen i 

useqdec n yiferdisen idelsanen. 

- Tiririt n turda tis snat « Inelmaden sɛan tazmert tadelsant i d-yettbinen deg 

yifuras n tira-nsen », nufa-d d akken tugett n yinelmaden sɛan tazmert 

tadelsant imi sseqdacen iferdisen idelsanen deg yifuras n tira-nsen, imi nekfa 

tasleḍt n yifuras-a, nessaweḍ ɣer yigemmaḍ yelhan mliḥ, nufa-d inelmaden 

segzan-d Amenzu n tefsut akken iwata, s useqdec n yimedyaten, d yiferdisen 

idelsanen yemgaraden : Isefra, inzan, ccna, tinfaliyin,…, uran-d s yiḥulfan-

nsen, yal yiwen deg-sen yefka-d tiktiwin, d tmuɣliwin yemgaraden, wwin-d 

amaynut deg yifuras-nsen. 

Ilmend n tririyin i d-newwi ɣef snat n turdiwin-a, nezmer ad nefk tirirt-a tamatut ɣef 

usteqsi agejdan i ɣef tbedd tezrawt-a, deg tugett n yifuras n tira n yinelmaden n uswir wis kraḍ 

aɣerbaz alemmas tettbined tezmert tadelsant deg-s. 

Gar yiberdan i nettwali zemren ad d-ḍefren leqdic-a, ad rren tamawt ɣer wallalen 

isnalmudanen s nezmer ad nesnerni tazmert tadelsant n yinelmaden : Iḍrisen iḥeqqaniyen, 

iḍrisen n tsekla i yecban timucuha, inzan, tamedyazt,… 

Timadin  Intellectuel  Am.MOULOUD MAMMERI 

Ccbaḥa Esthétique  Am. MOULOUD MAMMERI 

Talsawt  Humaniste Am. MOULOUD MAMMERI 

 

Alɣawi   Formatif  Am. MOULOUD MAMMERI 

3. Tijentaḍ uṭṭ3 : Ifuras n tira n yinelmaden 

4. Tijentaḍ uṭṭ4 : Izenziɣen             

 

 

 

 

 

 

  

 

 

 

 

 

                      

                           Schéma N1 : Méthodologie D’enseignement direct  

 

 

 

 

 

 

 

 

  Objectif Formatif  

 

 

 

Intellectuel                                            Moral                                                                Esthétique  

               Objectif Culturel 

 

 

             

Culture étrangère       culture française 

                      

                Culture humaniste  

 

             Objectif Linguistique   

 
 

 

 

 

 

Langue étrangère               Langue française 

                         L’apprenant et son propre milieu culturel 

 

 

 

 

 

 

 

 

 

 

 

 

  

Représentation de l’apprenant sur la culture du pays étranger. 

 

Schéma N2 : Lien avec la langue maternelle et la culture étrangère 

  

 

      Langue Maternelle  

 

Connaissances, expèriences  

Concernant son propre pays. 

 

 

Compréhension et usage de la langue cible  

 

Connaissances, expériences intérêt  

Pour les pays étranger et  

Enseignement reçu sur lui 



 

 

 

Agzul 

Ass-a, aselmed n tutlayt d uselmed n yidles, sɛan assaɣ ameqqran wagar-asen, 

yiwen yettkemmil wayeḍ ; d snat n tmiḍranin ibennun timetti d tumast, yal aɣref yerza-

ten. 

Deg tezrawt-nneɣ, «Tazmert tadelsant deg yifuras n tira n yinelmaden n tutlayt 

n tmaziɣt, aswir wis kraḍ aɣerbaz alemmas.», ɣer tazwara nextar asentel-a, syin akkin 

nga asteqsi agejdan i ɣef id-nerra ɣer taggara n tezrawt, d turdiwin d yiswi. Syin akkin 

nebḍa leqdic-nneɣ ɣer kraḍ n yiḥricen, Aḥric amezwaru Tiẓri, aḥric wis sin n tesnarrayt, 

aḥric wis kraḍ n tesleḍt. 

Deg uḥric n teẓri, newwi-d awal ɣef tmiḍrant n yidles s wudem amatu, syin 

akkin nemmeslay-d ɣef wadeg d wazal i yesɛa yidles di yal tarrayt n uselmed, daɣen d 

wassaɣen yellan gar tutlayt d yidles, ɣer taggara n uḥric-a nemmeslay-d ɣef wallalen d 

warraten i yesseqdac uselmad deg tneɣrit, i usnerni n tmusniwin d tzemmar n 

yinelmaden ama d tidelsanin, neɣ tesnilsanin. 

Deg uḥric n tesnarrayt, nezzi-d tiktiwin-nneɣ ɣef wamek i nextar asentel, d 

wennar, d tarrayin id neḍfar akken ad yesɛu leqdic-nneɣ lsas, dɣa llant-d snat n tarrayin, 

tamezwarut tannayt deg tneɣrit nga-tt i tririt ɣef turda tamezwarut n tezrawt-nneɣ, 

tasastant i nga tella-d ɣef uselmad iman-is, tarrayt tis snat i nextar d agmar n yifuras n 

tira n yinelmaden, anda id-asen-nefka uran-d ifuras ɣef usentel yerzan idles-nsen, yal 

yiwen s tmuɣli-s, d tikti-s. 

Deg uḥric n tesleḍt, nga tasleḍt n yinefkan d yifuras n tira n yinelmaden, d 

aḥric anda id-nerra ɣef turdiwin n tezrawt-nneɣ, nenna-d igemmaḍ i newweḍ, nufa-d 

aselmad yettak azal i yidles deg tneɣrit, yettmeslay-asen-d ɣef laɛwayed-nsen s 

yimedyaten, ayen yerzan ifuras n tira n yinelmaden, yelha s waṭas nufa-d sɛan aṭas n 

tmusniwin d tiktiwin yerzan ansayen-nsen, i yellan deg tigemmi taqbaylit, sqedcen 

iferdisen idelsanen n temnaḍt-nsen, yal yiwen yefka-d tiktiwin-is d tmusniwin-nsen. 

S umata, aselmed n tutlayt tayemmat d yidles, yelha s waṭas deg tneɣrit, 

yesnernay tzemmar n yinelmaden, akken ad ḥemmlen tutlayt-nsen ad ttmeslayen mebla 

akukru, akked  useḥbiber ɣef tumast-nsen. 

Awalen isuraz : Tazmert tadelsant, idles, tutlayt, arraten iḥeqqaniyen, ifuras n tira, 

aselmad, anelmad. 


